
ལོ་ཙཱའི་བྱ་བ་དེ་སྐད་གཉིས་ཕན་ཚུན་བསྒྱུར་བ་ལྟར་དུ་་་་་་་
སྣང་ཡང་། ཞིབ་པར་བསམས་ཚེ་རིག་གནས་གང་ཞིག་གི་་་་་་་་་་
བསྟན་དོན་སྐད་ཡིག་གཅིག་ནས་སྐད་ཡིག་གཞན་ཞིག་ཏུ་མི་་་་་་
ནོར་བར་གོ་བརྡ་གསལ་པོར་སྤྲོད་དགོས་པ་ཞིག་ཡིན། ཅིའི་་་་་་
ཕྱིར་ཞེ་ན། སྐད་ཡིག་ཉིད་རང་རང་གི་སྐད་གཤིས་དང་བསྟུན་་
ནས་ཆགས་པའི་གཏན་ཆགས་ཀྱི་མིང་དང་ཚིག་ལས་གྲུབ་པ་་་་་་
དང་། དེ་ལ་བརྟེན་ནས་རང་རང་གི་བསམ་པའི་བརྗོད་དོན་་་་་
བརྡ་སྤྲོད་ཐབས་མི་འདྲ་ལ། མི་རིགས་སོ་སོའི་བསམ་པའི་་་་་་་་་་
འཁྱེར་སོ་དང་ལྟ་གྲུབ་ཀྱང་མི་གཅིག་པ་ནི་རིག་གནས་ཀྱི་སྣང་་་་
ཚུལ་ཞིག་ལས་མ་འདས་ཤིང་། དེ་ཡང་མཐར་གཏུགས་ན་མི་་་་་
རིགས་རང་ཉིད་ཀྱི་རིག་གནས་ཀྱི་ཐུན་མིན་ཁྱད་ཆོས་མཚོན་་་་་་
པའི་ཕྱིར། བོད་ལ་མཚོན་ན། སྔར་ལོ་པཎ་བཀའ་དྲིན་ཅན་་་་་་
ཚོས་སྒྲ་རིག་པ་དང་། བཟོ་རིག་པ། གསོ་བ་རིག་པ། ནང་རིག་་
པ་སོགས་སྐད་རིགས་གཞན་ནས་རང་ཅག་བོད་ཀྱི་སྐད་དང་ཡི་་
གེར་བསྒྱུར་བ་ནི་དོན་དུ་རིག་གནས་བསྒྱུར་བ་ཞིག་ཡིན་ནོ།

སྐབས་འདིར་བརྗོད་པའི་རིག་གནས་ཀྱི་ཁྱབ་ཁོངས་སུ་་་་་་
ཡུལ་སྲོལ་གོམས་གཤིས་དང་། ཁྲིམས་ལུགས། ཚན་རིག ལག་་
རྩལ། ཆོས་ལུགས་དད་མོས། སྒྱུ་རྩལ། འཇིག་རྟེན་ལྟ་ཚུལ་་་་་་་
སོགས་ནང་དོན་ཕུན་སུམ་ཚོགས་པོ་འདུས་ཡོད་ཀྱང་། དེ་དག་་
ཐམས་ཅད་ཀྱི་བརྗོད་དོན་སྐད་དང་ཡི་གེར་བརྟེན་ནས་སྟོན་་་་་་
དགོས་ཀྱི་ཡོད། དེས་ན། ཡིག་སྒྱུར་སྐབས་རིག་གནས་ཀྱི་ཁྱད་་་
པར་མཚོན་པའི་བརྗོད་དོན་བསྒྱུར་བའི་སྐབས་སུ་སྐད་དང་ཡི་་་
གེའི་ཕྱིའི་བསྟན་དོན་ཙམ་ལ་གཞི་མ་བཅོལ་བར་དེས་བསྟན་་་་་་
པའི་རྒྱབ་ཕྱོགས་ཀྱི་ནང་དོན་ལ་བསམ་གཞིག་བྱེད་དགོས། དེ་་་
ནི་མི་རིགས་སོ་སོའི་ཐུན་མིན་གྱི་རིག་གནས་ཁྱད་ཆོས་དང་་་་་་་་་
འབྲེལ་བ་ཡོད་པས་སྐབས་བབ་ཀྱི་བརྗོད་དོན་སྒྲོ་སྐུར་མེད་པར་་
གསལ་བར་མཚོན་པར་བྱེད་པ་ནི་ལོ་ཙཱའི་རྩ་དོན་ཡིན་ལ་ཚད་་་་
གཞི་དང་ཡང་མཐུན་པ་ཞིག་ལགས།

རིག་གནས་ཀྱི་སྣང་ཚུལ་ཞེས་པ་གང་འདྲ་ཞིག་ལ་ཟེར་་་་་་་་
རམ་ཞེ་ན། དཔེ་མཚོན་ཆུང་ངུ་ཞིག་གིས་བརྗོད་པར་བྱ་སྟེ།
དུས་རྒྱུན་བོད་པའི་ཁ་རྒྱུན་དུ་རྒན་ལགས་ཞེས་བརྗོད་པ་ལོ་ན་་་་
རྒན་པའི་དོན་མི་སྟོན་པར་ཡོན་ཏན་དང་གཤིས་སྤྱོད་ཀྱི་ཆ་ནས་
རྒན་པའི་དོན་བསྟན་ལ། དེ་ལྟར་བརྗོད་པས་ཕ་རོལ་ལ་སྙིང་ཉེ་
བའི་གུས་བརྩིའི་རྣམ་པ་མཚོན་པའང་ཡིན་པས། བོད་པའི་་་་་་་
འཇིག་རྟེན་ལྟ་ཚུལ་དང་འབྲེལ་བའི་རིག་གནས་ཀྱི་སྣང་ཚུལ་་་་་་
ཞིག་ཡིན་པར་བརྗོད་ཆོག་པ་ལྟ་བུའོ། དེ་བཞིན་དུ་པཱ་ལགས་་་་་
དང་ཨ་མ་ལགས། གཅེན་པོ་དང་གཅུང་མོ་ལ་སོགས་བརྗོད་་་་་་
པའི་ཚེ་སྐབས་རེ་ཚིག་ངོས་ཀྱི་དོན་མི་སྟོན་པར་གཞན་ལ་གུས་་་་
བཀུར་གྱི་རྣམ་པ་མཚོན་པའི་འབོད་སྒྲ་ཡིན་པས། དེ་ནི་བོད་ཀྱི་
འཚོ་བའི་གོམས་གཤིས་ལས་མངོན་པའི་རིག་གནས་ཀྱི་སྣང་་་་་་་
ཚུལ་ཞིག་ལགས།

དེ་འདྲའི་སྣང་ཚུལ་སྐད་རིགས་ནང་མང་དུ་འབྱུང་སྲིད་་་་་
པས། ལོ་ཙཱའི་ལག་ལེན་ཁྲོད་བསྒྱུར་བྱའི་སྐད་དང་སྒྱུར་བྱེད་་་་་་
སྐད་གཉིས་ཕན་ཚུན་སྒྱུར་བའི་སྐབས། མ་ཡིག་གི་བསྟན་དོན་་་

ལེགས་པར་རྟོགས་པའི་རྨང་གཞིའི་ཐོག རིག་གནས་ཀྱི་རྒྱབ་་་་་
ལྗོངས་ལ་བསམ་གཞིག་ཟབ་མོ་བྱས་ནས་བསྒྱུར་ཚེ། འགྱུར་་་་་་་
ཉེས་པ་དང་འགྱུར་ལོག་པའི་སྐྱོན་ཐོན་རྒྱུ་ལྟ་ཞོག དེ་ལས་ལྡོག་་
སྟེ་འགྱུར་སྤུས་དག་ཞིག་གི་ཚད་དུ་སླེབས་སྲིད། དཔེར་ན།
她是一只狐狸ཞེས་བརྗོད་པའི་ཚེ། མོ་ནི་ཝ་མོ་ཞིག་རེད་
ཅེས་ཐད་ཀར་བསྒྱུར་ན་བོད་སྐད་ནང་མ་ཡིག་གི་བརྗོད་དོན་ཇི་
བཞིན་མཚོན་ཐུབ་མེད། གང་ལགས་ཤེ་ན། ཝ་མོ་ཞེས་བརྗོད་་་
པ་ཙམ་གྱིས་དེའི་མཚོན་དོན་གསལ་བར་བསྟན་ཐུབ་མེད་པའི་་་
ཕྱིར་རོ། སྤྱིར་རྒྱ་སྐད་ནང་狐狸ཞེས་པས་གཡོ་སྒྱུའི་རང་་་་་་་་་་
བཞིན་མཚོན་པ་དེ་བོད་སྐད་ནང་ཡང་དག་པར་བསྒྱུར་ཚེ།
སྣོན་སྒྱུར་གྱི་ཐབས་སྤྱད་ནས་མོ་ནི་གཡོ་ཅན་ཝ་མོ་ཞིག་རེད་་་་་་་་
ཅེས་ཝ་མོའི་མིང་གི་སྔོན་ལ་གཡོ་ཅན་ཞེས་པའི་ཚིག་བསྣན་ན།
རྒྱ་སྐད་ཀྱི་ཝ་མོའི་མཚོན་དོན་ལེགས་པར་མངོན་ཐུབ། དེ་་་་་་་་་་
བཞིན་རྒྱ་སྐད་ཀྱི་胆小如鼠ཞེས་པ་དང་། བོད་སྐད་ཀྱི་རི་་་་
བོང་བློ་ལྡན་ཞེས་པ། དབྱིན་སྐད་ནང་གྲོགས་པོ་བཟང་པོའམ་་་
སྤྱང་གྲུང་ལྡན་པ་མཚོན་བྱེད་དུ་ཁྱི་ཞེས་བརྗོད་པ་ལྟ་བུ་ཙི་ཙི་་་་་་་
དང་རི་བོང་། ཁྱི་སོགས་སྲོག་ཆགས་ཀྱིས་རང་རང་གི་སྐད་ཡིག་
ནང་བསྟན་པའི་དོན་ཡང་སྙིང་ཆུང་བ་དང་། བློ་གྲོས་ལྡན་པ།
སྤྱང་གྲུང་འཛོམས་པ་སོགས་མི་འདྲ་བ་ཡོད།

གཞན་ཡང་། ཁ་དོག་གི་མཚོན་ཚུལ་ལས་མི་རིགས་སོ་་་་་་་་
སོའི་རིག་གནས་ཀྱི་ཁྱད་པར་ཡང་མངོན་སྟབས། དེ་འདྲའི་་་་་་་
རྗོད་བྱེད་ཚིག་གི་རིག་གནས་ཀྱི་བསྟན་དོན་ལ་བསམ་གཞིག་་་་་་
བྱེད་དགོས་ཏེ། དཔེར་ན། 毛主席最亲，太阳最红
ཞེས་པའི་རྒྱ་སྐད་ཀྱི་བརྗོད་སྟངས་དེར་བསམས་ཚེ། ཐད་སོར་་་
ཚིག་ངོས་ལ་བལྟས་ནས་མའོ་ཀྲུའུ་ཞི་ནི་བྱམས་བརྩེ་ཆེ་ཤོས་དང་
ཉི་མ་ནི་དམར་མདངས་ཆེ་ཤོས་ཡིན་ཞེས་བསྒྱུར་ཚེ། ཚིག་སྔ་་་་་
མའི་དོན་མའོ་ཀྲུའུ་ཞི་ནི་བྱམས་བརྩེ་ཆེ་ཤོས་ཞེས་པ་བོད་པས་་་་
གོ་བར་ནུས་ཀྱང་། ཕྱི་མའི་དཔེ་ཉི་མ་ནི་དམར་མདངས་ཆེ་་་་་་་་
ཤོས་ཡིན་ཞེས་པར་བོད་པས་གོ་བ་ལེན་དཀའ་བར་གྱུར་ཏེ།
བོད་སྐད་ནང་དམར་པོའི་དོན་ནི་དཔེར་ན། ལག་དམར་བ་་་་་་
དང་དམར་ཤེད་ལྟ་བུ་མི་ལེགས་པའི་དོན་ལའང་འཇུག་གི་ཡོད།
དེས་ན་མའོ་ཀྲུའུ་ཞིས་ཉི་མ་བཞིན་དྲོ་སྐྱིད་སྦྱིན་ཞེས་བསྒྱུར་ཚེ་་་་
བོད་འདི་གྲང་བའི་ས་མཐོར་གནས་པ་དང་བསྟུན་ཏེ་ཉི་མ་་་་་་་་་
བཞིན་དམར་མདངས་ཆེ་ཤོས་ཡིན་ཞེས་པ་ལས་ཉི་མ་བཞིན་དྲོ་་
སྐྱིད་སྦྱིན་ཞེས་བསྒྱུར་ན། བོད་པའི་སེམས་ཁམས་དང་མཐུན་་་་
ལ་རིག་གནས་ཀྱི་ཁྱད་པར་ཡང་མི་འཕྱུགས་པར་མངོན་པ་ཡིན་་
ནོ།

མདོར་ན། གོང་གསལ་གྱི་དཔེ་མཚོན་ཆུང་ངུ་དག་ལས་ལོ་
ཙཱའི་གནས་སྐབས་སུ་སྐད་ཡིག་མི་འདྲའི་དབར་གྱི་བསྟན་དོན་་་
མཚོན་ཐབས་དང་རིག་གནས་མི་འདྲའི་ཁྱད་པར་དང་བསྟུན་་་་
ནས་བསྒྱུར་རྒྱུ་ནི་ལོ་ཙཱའི་ལག་ལེན་ཁྲོད་གནད་འགག་ཆེན་པོ་་་་་
ཞིག་ཏུ་མཐོང་ངོ་།

（བོད་ལྗོངས་ཉིན་རེའི་ཚགས་པར་ཁང་བོད་ཡིག་རྩོམ་་་་་་་
སྒྲིག་པུའུ། པ་སངས་ཚེ་རིང་）

ལོ་ཙཱའི་ལག་ལེན་ཁྲོད་རིག་གནས་ཀྱི་ཁྱད་པར་མཚོན་པའི་མིང་
དོན་སྐོར་གྱི་བསྒྱུར་ཐབས་ལ་ཅུང་ཙམ་དཔྱད་པ།

ཆུང་དུས་ནས་ཁྲིམས་སྦྱོང་ཁྲིམས་སྲུང་བྱེད་དགོས།
གཞོན་ནུ་ལོ་ཆུང་གི་ཉེས་གསོག་སྔོན་འགོག་ཧུར་ཐག་བྱས་ནས་སྤྱི་ཚོགས་ཀྱི་བརྟན་ལྷིང་དང་མཐུན་སྒྲིལ་སྲུང་་

སྐྱོང་ཧུར་ཐག་བྱ་ཆེད། ཉེ་ཆར། མལ་གྲོ་གུང་དཀར་རྫོང་བཀྲ་ཤིས་སྒང་ཤང་སྡེ་ཚོགས་ཨུ་ལྷན་གྱིས་བཀྲ་ཤིས་སྒང་་
ཤང་མངགས་གཏོང་ཁང་དང་། བཀྲ་ཤིས་སྒང་ཤང་ནན་ཅིང་ཕུགས་རེའི་སློབ་ཆུང་དང་མཉམ་དུ་སློབ་གྲྭའི་བྱེད་་་་
སྒོ་ལྟེ་གནས་སུ་གཞོན་ནུ་ལོ་ཆུང་གི་ཉེས་གསོག་སྔོན་འགོག་གི་སློབ་གསོའི་བྱེད་སྒོ་རབ་དང་རིམ་པ་སྤེལ་ཡོད། ལོ་་་་་
རིམ་ལྔ་པ་དང་དྲུག་པའི་དགེ་སློབ་བསྡོམས་250ལྷག་ཙམ་བྱེད་སྒོར་ཞུགས་ཡོད་ཅིང་། འདི་ནི་སློབ་གསོའི་བྱེད་་་་་་
སྒོར་ཞུགས་པའི་སློབ་མ་ཚོས་དྲིལ་བསྒྲགས་ཀྱི་དཔྱད་གཞིའི་ཡིག་རིགས་ལྟ་ཀློག་བྱེད་བཞིན་པ།

2019ལོ་ནི་མཐོ་སློབ་སློབ་ཐོན་སློབ་མ་གཞུང་གི་་
ལས་གནས་ནས་ཁྲོམ་རར་ལས་ཞུགས་བྱེད་པའི་ཕྱོགས་་་་
སྒྱུར་གྱི་འགག་རྩའི་ལོ་དང་ཚད་བརྒལ་ལོ་ཞིག་རེད། ལྷ་་
ས་གྲོང་ཁྱེར་མི་སྤྱི་ཅུས་ཀྱིས་གནོན་ཤུགས་སྒུལ་ཤུགས་སུ་་
བརྩིས་ཏེ། ལས་ཞུགས་ཀྱི་ལམ་བུ་རྒྱ་ཆེར་གཏོད་པ་དང་།
ཕྱོགས་མང་དང“བུ་རྫི་རྣམ་པའི”ཁྲིད་སྟོན་དང་ཞབས་་་
ཞུ་རོགས་རམ་གྱི་ལས་དོན་སྤེལ་བ་བརྒྱུད། མཐོ་སློབ་་་་་་་
སློབ་མའི་ལས་ཞུགས་ལས་དོན་ལ་དགའ་བ་སྐྱེ་འོས་པའི་་
གྲུབ་འབྲས་ཐོབ་ཡོད། མིག་སྔའི་བར། ལོ་འདིར་ཐོན་་་་
པའི་མཐོ་སློབ་སློབ་ཐོན་སློབ་མ་ལས་ཞུགས་ཐུབ་ཚད་་་་་་་
96.3%ཟིན་ནས་ལྷ་ས་གྲོང་ཨུད་དང་གྲོང་ཁྱེར་སྲིད་་་་་་་
གཞུང་གིས་གཏན་ལ་འཁེལ་བའི་ལས་ཞུགས་ཐུབ་ཚད་་་་
90%ཟིན་རྒྱུའི་དམིགས་ཚད་ལས་སྔ་སྣུར་དུ་ཚད་་་་་་་་་་་་
བརྒལ་ལེགས་གྲུབ་བྱུང་བའི་ནང་། ཁྲོམ་རའི་ལས་་་་་་་་་་་་
ཞུགས་མི་གྲངས་ཀྱིས་ལས་ཞུགས་མི་གྲངས་ཀྱི་78%
བཟུང་བ་དེ་2018ལོ་ལས་བརྒྱ་ཆའི་གྲངས་12འཕར་་་་་
ཡོད་པ་རེད།

འགོ་ཁྲིད་ལ་ཤུགས་སྣོན་དང་སྡེ་ཚན་་་་་་
མཉམ་འགུལ་བྱས་ཏེ་སློབ་ཆེན་སློབ་མའི་ལས་
ཞུགས་སྲིད་ཇུས་ལ་ཤུགས་སྣོན་བརྒྱབ་པ།

ལྷ་ས་གྲོང་ཨུད་དང་གྲོང་ཁྱེར་སྲིད་གཞུང་གིས་་་་་་་
མཐོ་སློབ་སློབ་ཐོན་སློབ་མའི་ལས་ཞུགས་ལས་གཏོད་་་་་་་་
ལས་དོན་ལ་ཚད་མཐོའི་མཐོང་ཆེན་བྱས་ཏེ། གྲོང་ཨུད་་་
ཧྲུའུ་ཅིས་ཙུའུ་ཀྲང་གི་འགན་འཁུར་བ་དང་ཧྲི་ཀྲང་གིས་་
རྒྱུན་ལས་ཙུའུ་ཀྲང་གཞོན་པའི་འགན་འཁུར་བའི་འགོ་་་་
ཁྲིད་ཚོགས་ཆུང་བཙུགས་ཏེ། མཐོ་སློབ་སློབ་ཐོན་སློབ་་་་
མའི་ལས་ཞུགས་ལས་གཏོད་ལས་དོན་ལ་སྐུལ་འདེད་་་་་་་་
བཏང་བ་རེད། འགོ་ཁྲིད་ལས་བྱེད་པའི“གཅིག་ལ་་་་་་་་་
གཅིག་བལྟོས”ཀྱི་ལས་ཞུགས་རོགས་སྐྱོར་ལམ་ལུགས་་་་་་་
དང་ལས་ཞུགས་ཞུ་ལན་ལས་དོན་ལམ་སྲོལ་བཙུགས་་་་་་་་
པར་བརྟེན། གཞི་རིམ་གྱིས་མཐོང་ཆེན་དང་མི་ཚང་་་་་་་་

མས་མཐོ་སློབ་སློབ་ཐོན་སློབ་མའི་ལས་ཞུགས་ལ་ཐུགས་་་
ཁུར་བྱེད་པའི་ལས་ཀའི་རྣམ་པ་ཆགས་ཡོད།

《ལྷ་ས་གྲོང་ཁྱེར་མཐོ་སློབ་སློབ་ཐོན་སློབ་མའི་་་་་་་
ལས་ཞུགས་ལས་གཏོད་སྲིད་ཇུས་རེ་ཞུའི་དོ་དམ་བྱེད་་་་་་་
ཐབས》དང《ལྷ་ས་གྲོང་ཁྱེར་གྱི་མཐོ་སློབ་སློབ་ཐོན་སློབ་་
མའི་རང་བརྟེན་ལས་གཏོད་ཁག་ཐེག་དངུལ་བུན་ཉེན་་་་
ཁའི་ཐེབས་རྩ་དོ་དམ་བྱེད་ཐབས（གནས་སྐབས་ལག་་་་་་
བསྟར）》བཟོས་ནས་བཏོན་ཏེ། བྱ་དགའ་དང་། རོཌ་་་
སྐྱོར། ཁ་གསབ་བཅས་ཀྱི་སྲིད་ཇུས་ཕྱོགས་ཡོངས་ནས་་་་
དོན་འཁྱོལ་བྱས་ཡོད།

བྱེད་ཐབས་གསར་གཏོད་དང་འདུ་ཤེས་་་་
ཟབ་ཏུ་བཏང་སྟེ་སློབ་ཆེན་སློབ་མའི་ལས་་་་་་་་་་་་
ཞུགས་ཕྱོགས་སྒྱུར་ལ་སྐུལ་འདེད་བཏང་བ།

མིག་སྔར་རང་ལྗོངས་འདི་ཉིད་མཐོ་སློབ་སློབ་་་་་
ཐོན་སློབ་མ་གཞུང་གི་ལས་གནས་ནས་ཁྲོམ་རར་ལས་་་་་་་
ཞུགས་བྱེད་པའི་ཕྱོགས་སྒྱུར་དུས་སུ་སླེབས་ཡོད། ལྷ་ས་་་
གྲོང་ཁྱེར་གྱིས་བྱེད་ཐབས་སྣ་མང་སྤྱད་དེ། མཐོ་སློབ་་་་་་་
སློབ་ཐོན་སློབ་མའི་ལས་ཞུགས་ལ་སྐུལ་འདེད་ཤུགས་་་་་་་་
ཆེན་བཏང་བ་རེད།

ལྗོངས་ཡོངས་སུ་སྔོན་ལ“ཁེ་ལས་ཆུང་གྲས་དང་་་་་
ཆེས་ཆུང་གྲས་ཀྱི་མི་ཤུགས་ཐོན་ཁུངས་སྤྱི་པའི་ལས་་་་་་་་་་་
ཞུགས་ཞབས་ཞུའི་སྟེགས་བུ”བཙུགས་ནས། གྲོང་ཁྱེར་་་
དང་། རྫོང་། ཤང་བཅས་ཀྱིས་གྲངས་གཞིའི་མཛོད་་་་་་་་
གཅིག་དང་ལས་ཞུགས་ལས་གཏོད་ཞབས་ཞུའི“དྲ་བ་་་་་་
གཅིག”མཉམ་སྤྱོད་བྱས་ཡོད། ལྷ་ས་གྲོང་ཁྱེར་མཐོ་སློབ་
སློབ་ཐོན་སློབ་མའི་ལས་གཏོད་མཐུན་ཚོགས་དང་མཐུན་
ཚོགས་ཏང་ཀྲི་པུའུ་སྔོན་ལ་བཙུགས་ཏེ། “ཏང་འཛུགས་
སྐྱོང་＋མཐུན་ཚོགས”སྤྱད་ནས་མཐོ་སློབ་སློབ་ཐོན་་་་་་་་
སློབ་མའི་ལས་གཏོད་པ་དེ་བས་མང་པོས་དཔལ་འབྱོར་་་
དང་སྤྱི་ཚོགས་འཕེལ་རྒྱས་ཆེད་བློ་དང་རིག་པ་འདོན་་་་་་་
ཐུབ་པ་བྱས་ཡོད། མིག་སྔར་མཐུན་ཚོགས་ལ་ཁོངས་་་་་་་་

མིའི་ཚན་པ་146ཡོད་པར་ལོའི་ཐོན་རྫས་རིན་ཐང་སྒོར་
དུང་ཕྱུར་2ཟིན་པ་དང་། མི་900ལས་ཞུགས་ཐུབ་རྒྱུར་་
སྣེ་ཁྲིད་བྱས་ཡོད། ལྷ་ས་གྲོང་ཁྱེར་གྱི་མཐོ་སློབ་སློབ་ཐོན་
སློབ་མའི་ལས་གཏོད་སྐྱོང་གསོའི་ལྟེ་གནས་ཏེ་སྣེ་གསུམ་་་
པའི་ཀུན་གཏོད་བར་མཐོངས་སྔོན་ལ་བཙུགས་ཏེ། མཐོ་
སློབ་སློབ་ཐོན་སློབ་མ་དང་སྤྱི་ཚོགས་ལས་གཏོད་ན་་་་་་་་་་་
གཞོན་ལ“གཅིག་འཐུས་རྣམ་པའི”ལས་གཏོད་ཞབས་་་་་
ཞུ་མཁོ་འདོན་བྱས་ཡོད།

མཛུབ་ཁྲིད་ཞབས་ཞུའི་མ་ལག་བསྐྲུན་་་
ནས་སློབ་ཆེན་སློབ་མ་གནད་སྨིན་ལས་་་་་་་་་་་་
ཞུགས་ལ་སྐུལ་འདེད་བཏང་བ།

ལྷ་ས་གྲོང་ཁྱེར་མི་སྤྱི་ཅུས་ཀྱིས་ལྗོངས་ཕྱི་ནང་གི་་་་་
མཐོ་སློབ་ཏུ་སྲིད་ཇུས་སྐོར་སྐྱོད་སྒྲོག་འགྲེལ་བྱེད་སྒོ་སྤེལ་་
ནས། མཐོ་སློབ་སློབ་མའི་ལས་ཞུགས་ལྟ་བ་འགྱུར་རྒྱུར་་་
ཁྲིད་སྟོན་བྱས་པ་དང་སློབ་མ་5000དེའི་ནང་ཞུགས་་་་་་་
ཡོད།

“གསོ་སྦྱོང＋ལག་ལེན＋བྱེད་སྒོ”བཅས་ལས་་་་
གཏོད་གསོ་སྦྱོང་ཁྱབ་གདལ་ཤུགས་ཆེན་བཏང་བ་དང
“མཉམ་དུ་ལང་ཚོ་གླེང་བ་དང་ཐོན་ཁུངས་མཉམ་་་་་་་་་་་་
སྤྱོད”དང་། “ལས་གཏོད་སྦྱོང་བརྡར་སྒར་ས” “ལྷ་ས་
གྲོང་ཁྱེར་གྱི་མཐོ་སློབ་སློབ་ཐོན་སློབ་མའི་ལས་གཏོད་་་་་་་
མཐུད་སྦྲེལ་སྒར་ས” “ཁྲལ་བསྡུའི་སྲིད་ཇུས་གསལ་་་་་་་་
འགྲེལ”ལས་གཏོད་རྟོག་ཞིབ་སོགས་གསོ་སྦྱོང་སྤེལ་རེས་་
བྱེད་སྒོ་ཐེངས་16སྤེལ་བར་མི་1650ཞུགས་ཡོད། ལས་་
ཞུགས་ཀྱི་ཁ་ཕྱོགས་གནད་ལ་འཁེལ་བའི་སྒོ་ནས་སྟངས་་་
འཛིན་བྱས་ནས། རྒྱུན་མཐུད་ཀྱི་ལས་ཞུགས་ལས་གཏོད་
སྲིད་ཇུས་བཟོས་པ་དང་འབྲེལ། ལས་ཞུགས་ལས་གཏོད་
ཀྱི་ཁོར་ཡུག་སྔར་བས་ལེགས་སུ་བཏང་སྟེ་ཁྲོམ་རའི་་་་་་་་་་་
གཤོང་ནུས་ཆེ་རུ་བཏང་བ་རེད།

（པ་སངས་ཀྱིས་བསྒྱུར། པ་སངས་དང་པ་ཕན་་་་་་་་
གྱིས་ཞུས）

ཞབས་ཞུའི་སྟེགས་བུ་བསྐྲུན། ལས་ཞུགས་ལ་སྐུལ་འདེད་བཏང་།
—— 2019ལོའི་ལྷ་ས་གྲོང་ཁྱེར་གྱི་མཐོ་སློབ་སློབ་ཐོན་སློབ་མའི་ལས་ཞུགས་ལས་དོན་སྐོར་བཀོད་པ།

བོད་སྐད་ཡིག་གི་རྨང་གཞི་ནི་སློབ་ཆུང་ནས་་་་་
འགོ་བཙུགས་ཏེ་འདིང་དགོས་པས། འདིར་སློབ་་་་་་་་
ཆུང་གི་བོད་སྐད་ཡིག་ཁྲིད་ཐབས་སྐོར་ལ་རང་ཉིད་་་་་
ཀྱི་སློབ་ཁྲིད་ཉམས་མྱོང་དང་བསྟུན་ནས་བསམ་ཚུལ་་
འགའ་གླེང་བར་བྱ།

དང་པོ། ཀ་མད་སུམ་ཅུའི་ངོས་འཛིན་་་་་་་་
ནས་འགོ་བཙུགས་ཏེ་རྨང་གཞི་ལེགས་པོ་ཞིག་་་་་་་
འདིང་དགོས།

ཀ་མད་སུམ་ཅུ་ནི་སློབ་མས་བོད་ཡིག་སྦྱོང་་་་་་་་་
བའི་རྨང་གཞིའི་ཤེས་བྱ་མེད་དུ་མི་རུང་བ་ཞིག་རེད་་་་
ལ། སློབ་ཕྲུག་གསར་པ་སློབ་གྲྭར་ཞུགས་རྗེས་ཀྱི་སྦྱང་
བྱ་ཐོག་མ་དེའང་རེད། དེས་ན། ལོ་རིམ་དང་པོའི་་་་་
སློབ་མས་ཇི་ལྟར་ཀ་མད་སུམ་ཅུ་ཡང་དག་པ་ཞིག་་་་་་་་
ཤེས་པ་བྱེད་དགོས་ཤེ་ན། སྔོན་ལ་སློབ་མ་རྣམས་་་་་་་་་
སློབ་སྦྱོང་ལ་དགའ་ཞེན་ཡོད་པར་བྱས་ཐོག་བརྩོན་་་་་་
སེམས་དང་སློབ་སྦྱོང་གི་བྱ་ཐབས་བཟང་པོ་དུས་་་་་་་་་་
མཚུངས་སུ་གསོ་སྐྱོང་བྱ་དགོས་ལ། རོལ་རྩེད་ཀྱི་ཞོར་
དུ་སློབ་ཁྲིད་བྱེད་པའི་ཐབས་ལམ་སྣ་ཚོགས་ལ་བརྟེན་
ཏེ་སློབ་མའི་སེམས་ནང་སྤྲོ་སྣང་ལྡན་ཞིང་སུན་སྣང་་་་་
མེད་པའི་ངང་ནས་ཤེས་བྱ་སྦྱོང་ཐུབ་པར་བྱ་དགོས།
གཟུགས་མངོན་ཐད་མཐོང་གི་སློབ་ཁྲིད་བྱ་ཐབས་་་་་་་
དེས་སློབ་མ་ཚོའི་སློབ་སྦྱོང་གི་སྤྲོ་སྣང་འཕེལ་ཐུབ།
བསླབ་དེབ་ཐོག་གི་ཚོན་ཁྲ་ཅན་གྱི་ཡིག་རིས་དེ་དག་་་་
གིས་སློབ་མའི་ཡིད་དབང་འགུག་ཐུབ་ལ། སློབ་མས་་
ཀྱང་རང་འགུལ་ངང་རི་མོ་གང་བྲིས་ཡོད་པ་དང་།
དེ་དག་གང་ཡིན་པ་སོགས་བསམ་གཞིགས་དང་གྲོས་་
བསྡུར་བྱ་ངེས། ཡིག་འབྲུའི་སྟེང་དུའང་སྲོག་ཆགས་་་
དང་རྩི་ཤིང་སོགས་རི་མོ་འདྲ་མིན་བཀོད་ཡོད་པས།
ང་ཚོས་རི་མོ་དེ་དག་སྤྱད་དེ་དགོད་བྲོ་བའི་སྒྲུང་ཐུང་་་
བཟོས་ཐོག་སློབ་མར་སྒྲུང་ཐུང་ནང་གི་གཟུགས་་་་་་་་་་་
བརྙན་འཁྲབ་སྟོན་དང་ལད་མོ་བྱ་རུ་བཅུག་སྟེ་བརྒྱུད་
རིམ་དེའི་ནང་ཡིག་འབྲུའི་སྒྲ་གདངས་འདོན་སྟངས་་་
ཡོ་བསྲང་བྱ་དགོས། ཡིག་རིས་ཁོ་ན་ངོས་འཛིན་བྱེད་
པའི་ལས་འགན་དེ་དག་དགོད་བྲོ་ཞིང་དོན་སྙིང་ལྡན་
པའི་སྒྲུང་ཐུང་འཁྲབ་སྟོན་གྱི་བྱེད་སྒོའི་ཐོག་ནས་་་་་་་་་་
འགྲུབ་ཚེ། སློབ་མའི་ཁུར་པོ་ཡང་དུ་གཏོང་ཐུབ་ལ་་་་་
སློབ་ཁྲིད་ཀྱི་དམིགས་ཡུལ་ཡང་སྒྲུབ་ཐུབ། དེ་བཞིན་་
བོད་ཡིག་གི་ཀ་མད་སུམ་ཅུ་ངོས་འཛིན་བྱེད་སྐབས་་་་་
ང་ཚོས་རང་གི་གཟུགས་པོས་ཡིག་གཟུགས་ཀྱི་ལད་མོ་
བྱེད་པའམ་ཡང་ན་ཐད་མཐོང་སློབ་ཆས་ལ་བརྟེན་ཏེ་
ཡིག་འབྲུ་ངོས་འཛིན་ཐུབ་པ་བྱེད་དགོས། དཔེར་ན།
ཀ་དང་ང་ཡ་ལ་སོགས་པ་ཡི་གེ་ཕལ་ཆེ་བ་རང་གི་་་་་་་་་
གཟུགས་དབྱིབས་ཀྱི་འགྱུར་བ་ལས་ལད་མོ་བྱ་ཐུབ་་་་་་
པས། ཐད་ཀར་མཐོང་ཐུབ་ལ་དགོད་བྲོ་བས་སློབ་་་་་་
མའི་ཡིད་དབང་འཕྲོགས་ཏེ་བློ་ལའང་ངེས་བདེ་པོ་་་་་་
ཡོད།

གཉིས་པ། སློབ་མ་ཕན་ཚུན་མཉམ་དུ་་་་་་་་་

སློབ་སྦྱོང་བྱེད་པར་ཤུགས་སྣོན་རྒྱག་དགོས།
སློབ་མ་མཉམ་དུ་སློབ་སྦྱོང་བྱེད་པའི་ཐབས་ལ་་་་

ཕན་འབྲས་མངོན་གསལ་དོད་པོ་ཐོན་ཐུབ་མོད།
འོན་ཀྱང་ང་ཚོས་ཐབས་ལམ་དེའི་སྤྱོད་ཁོངས་ལ་ཚོད་
འཛིན་ནན་པོ་བྱེད་དགོས། མཉམ་དུ་སློབ་སྦྱོང་བྱེད་་
མཁན་གྱི་སློབ་མའི་མི་གྲངས་དང་ནང་དོན་སོགས་ལ་
ཚོད་འཛིན་དང་འཆར་འགོད་ཡག་པོ་བྱས་ཐོག་་་་་་་་་་་
དམིགས་བསལ་གྱི་དགོས་མཁོ་ཡོད་དུས་ཞིབ་ཕྲའི་་་་་་་
བཀོད་སྒྲིག་བྱེད་དགོས། དེ་ཡང་སློབ་མ་རང་གིས་དོ་
ཁུར་ཆེན་པོ་བྱེད་བཞིན་དུ་བརྩོན་པ་ཇི་ལྟར་བྱས་་་་་་་་་
རུང་དེ་ལ་དཔག་པའི་ཤེས་བྱ་ཞིག་ཐོབ་མ་ཐུབ་པའི་་་་
སྐབས་སུ་མཉམ་དུ་སློབ་སྦྱོང་བྱེད་པའི་ཐབས་ལམ་་་་་་
སྤྱད་ཚེ་ཤིན་ཏུ་ལེགས། དཔེར་ན། ཁོ་བོས་དེ་སྔ་ལོ་་་་
རིམ་དང་པོའི་སློབ་ཚན་འཁྲིད་སྐབས། ཀ་མད་སུམ་་
ཅུ་དང་སྟབས་བདེའི་མིང་ཚིག་དེ་དག་གཟབ་ནན་་་་་་
ངང་བསླབས་རུང་མཐའ་མར་སློབ་མས་བློ་ལ་ངེས་་་་་་
ཚད་ཞིབ་བཤེར་བྱེད་སྐབས་དངོས་གནས་ཡ་ང་་་་་་་་་་་
དགོས་པ་ཞིག་འདུག དེས་ན། གུས་མོས་འཛིན་གྲྭ་་་་
དང་པོའི་སློབ་མར་སློབ་གསེང་གི་དུས་ཚོད་སྤྱད་དེ་་་་་
མི་བཞི་རེ་ཚོགས་ཆུང་རེ་བྱས་ནས་ཀ་མད་སུམ་ཅུའི་་་་
ཀློག་སྟངས་དང་འབྲི་སྟངས་ཕན་ཚུན་བསླབ་རེས་་་་་་་
དགོས་པའི་བཀོད་སྒྲིག་བྱས་པ་དང་། འཛིན་གྲྭ་་་་་་་་་་
གཉིས་པར་སློབ་མ་རང་ཉིད་ཀྱིས་རང་འགུལ་ངང་་་་་་
ནས་ཀ་མད་སུམ་ཅུའི་ཀློག་སྟངས་དང་འབྲི་སྟངས་་་་་་
ཡག་པོ་སྦྱོང་དགོས་པའི་བཀོད་སྒྲིག་བྱས། ཉིན་་་་་་་་་་་
གཉིས་སོང་རྗེས་ཞིབ་བཤེར་བྱེད་སྐབས་འཛིན་གྲྭ་་་་་་་
དང་པོའི་སློབ་མ་རྣམས་ཀྱིས་འབྲི་ཀློག་ཡག་པོ་ཤེས་་་་་
ནའང་། འཛིན་གྲྭ་གཉིས་པའི་སློབ་མ་རེ་ཟུང་ལ་་་་་་་་་
ཡར་རྒྱས་ཕྲན་བུ་ཡོད་པ་ལས་མང་ཆེ་བ་སྔར་མུས་་་་་་་་
བཞིན་ཡར་རྒྱས་བྱུང་མེད་པ་རྟོགས། དཔེ་མཚོན་དེ་་
ལས་མཉམ་དུ་སློབ་སྦྱོང་བྱེད་པའི་སློབ་ཁྲིད་ཐབས་་་་་་
ལམ་སྤྱད་ཚེ་ཉི་མ་མེ་གྲོགས་དང་ཆར་པ་ཆུ་གྲོགས་་་་་་་་
ཞེས་པའི་དཔེ་ལྟར། སློབ་ཕྲུག་གི་སྦྱངས་འབྲས་ཇེ་་་་་་
ལེགས་སུ་འགྲོ་བར་ཕན་ཐོགས་ཆེ་བར་མ་ཟད། སློབ་
སྦྱོང་ལ་སེམས་ཁྲལ་དང་ངལ་དུབ་མེད་པར་ཤེས་བྱ་་་་་
དོན་གཉེར་གྱི་འདུན་པ་དང་བློ་སྟོབས་ཀྱང་འཕེལ་་་་་་
བའི་རྒྱུ་རུ་འགྱུར་ཐུབ་པ་གསལ་པོར་ཤེས་ཐུབ།

གསུམ་པ། སྲོལ་རྒྱུན་དང་སྔོན་ཐོན་གྱི་སློབ་་་
ཁྲིད་བྱེད་སྟངས་ཟུང་འབྲེལ་བྱེད་དགོས།

བོད་སྐད་ཡིག་དགེ་རྒན་རེ་འགའི་སློབ་གསོའི་ལྟ་
བ་རྙིང་ཞེན་ཆེ་བས་སློབ་ཁྲིད་ཀྱི་ཐབས་ལམ་ཡང་་་་་་་་་
མཁྲེགས་འཛིན་ཆེ་ལ་རྗེས་སུ་ལུས་ཤིང་། སློབ་མ་ལོ་་་་
ན་ཆུང་ལ་མཚར་སྣང་ལྡན་པའི་ཁྱད་ཆོས་ལ་དོ་སྣང་་་་
མི་བྱེད་པ་ནི་དེང་སྐབས་ཀྱི་སློབ་ཁྲིད་ཐབས་ལམ་་་་་་་་་
སྒྱུར་བཅོས་ཐད་ཀྱི་འགོག་རྐྱེན་ཆེན་པོ་ཡིན་ཕྱིར།
རང་ཅག་སློབ་གསོའི་ལས་ཀ་སྒྲུབ་མཁན་རྣམས་ཀྱིས་་
ངེས་པར་དུ་ནང་ཀུན་སློང་དང་ཕྱིའི་སྤྱོད་ལམ་གང་་་་་

ཐད་ནས་ལེགས་ཉེས་བླང་དོར་གྱི་གནད་ལ་མ་་་་་་་་་་་་་
འཕྱུགས་པར་བློ་རྒྱ་ཡངས་པོ་དང་ཚན་རིག་གི་ལྟ་བ་་་་
ཡང་དག་ལ་བརྟེན་ནས་རྒྱལ་ཁབ་ཕྱི་ནང་གི་སྔོན་་་་་་་་་
ཐོན་སློབ་གསོའི་ཐབས་ལམ་ནང་འདྲེན་བྱ་དགོས་་་་་་་
ཤིང་། རྣམ་གསལ་གྱི་དཔེ་དང་སྦྱར་ནས་བཤད་ན།
སློབ་ཁྲིད་ཀྱི་ཐབས་ལམ་ནི་ལྷན་ཅིག་བྱེད་རྐྱེན་ལྟ་བུ་་་་
ཡིན་ཏེ། མྱུ་གུ་སྐྱེ་བར་ས་ལུད་ཆུ་དྲོད་སོགས་ལྟ་བུའི་་་
ལྷན་ཅིག་བྱེད་རྐྱེན་མ་ཚང་ན་ཉེར་ལེན་གྱི་རྒྱུ་ས་བོན་་་
ཡོད་ཀྱང་མྱུ་གུ་འབུས་ནས་འབྲས་བུ་ཐོགས་མི་སྲིད་་་་་
པ་བཞིན། དེང་གི་སློབ་གསོ་རིག་པའི་ཁྲོད་དུའང་་་་་་
སློབ་ཁྲིད་ཀྱི་ཐབས་ལམ་སྣ་ཚོགས་གལ་ཆེན་དུ་བརྩིས་
ནས་དཔེ་ཁྲིད་མི་སྐྱོང་གི་བྱ་བར་འབད་ཀྱིན་ཡོད་པ་་་་
ནི་འཛམ་གླིང་སྐྱེ་བོ་ཀུན་གྱི་མཐུན་སྣང་དུ་གྲུབ་ལ་་་་་་་་
དེའི་ཕན་འབྲས་ཀྱང་ཕུན་སུམ་ཚོགས་པོ་ཡོད། དེའི་་
ཕྱིར་རང་ཅག་ལ་མཚོན་ན་ཡང་། དེ་བཞིན་དུ་སློབ་་་་
ཁྲིད་ཀྱི་སྤུས་ཚད་ཇེ་རྒྱས་ཇེ་ལེགས་སུ་གཏོང་བར་་་་་་་་་
རྒྱལ་ཁབ་ཕྱི་ནང་གི་སློབ་གསོའི་ཐབས་ལམ་སྣ་ཚོགས་
ལ་ཁ་མིག་ཡར་ལྟ་དང་སྲོལ་རྒྱུན་གྱི་ཐོས་བསམ་སློབ་་་་
གཉེར་གྱི་ལེགས་ཆ་རྒྱུན་འཛིན་བྱས་ན། གྲུབ་འབྲས་་
སྔར་བས་གཡུར་དུ་ཟ་བ་ཐོབ་ངེས་རེད། དེ་ཡང་་་་་་་་་
གསལ་བར་བཤད་ན། བོད་སྐད་ཡིག་སློབ་ཁྲིད་བྱེད་་
སྐབས་སློབ་ཕྲུག་གིས་ཤེས་བྱ་ཁོང་དུ་ཆུད་མིན་དང་།
སྦྱོང་འདོད་ཡོད་མེད། སློབ་སྦྱོང་གི་བརྩོན་སེམས་་་་་་་
སོགས་ལ་མཛུབ་ཁྲིད་དང་རྒྱུས་མངའ་ལེན་རྒྱུ་ནི་གལ་
ཆེའི་ནང་གི་འགངས་ཆེན་ཡིན་པ་མ་ཟད། སློབ་ཁྲིད་
ཀྱི་ནང་དོན་དང་སློབ་མ། དེ་བཞིན་སློབ་གསོའི་ཆ་་་་་
རྐྱེན་དང་དགེ་རྒན་རང་ཉིད་ཀྱི་ཁྱད་ཡོན་སོགས་ལ་་་་་
དམིགས་ཏེ། རྒྱལ་ཁབ་ཕྱི་ནང་གི་ཕུལ་དུ་བྱུང་བའི་་་་་
སློབ་ཁྲིད་ཐབས་ལམ་དང་སྲོལ་རྒྱུན་གྱི་སློབ་ཁྲིད་་་་་་་་་་
ཐབས་ལམ་བཟང་པོ་དག་ཟུང་དུ་འབྲེལ་ནས་བོད་་་་་་
སྐད་ཡིག་གི་སློབ་ཁྲིད་ཐབས་ལམ་ཕུན་སུམ་ཚོགས་སུ་
བཏང་ནས་སྐད་ཡིག་སློབ་ཁྲིད་ལ་མཁོ་ཞིང་སློབ་མས་
དགའ་པོ་བྱེད་པའི་དུས་སྐབས་གསར་པའི་སློབ་་་་་་་་་་་
གསོའི་ཐབས་ལམ་གསར་པ་དོན་དུ་གཉེར་དགོས།

མདོར་ན། སློབ་ཆུང་བོད་སྐད་ཡིག་སློབ་ཁྲིད་་
ཀྱི་རྨང་གཞིའི་གལ་འགངས་རང་བཞིན་ནི་གང་ཞིག་་
གིས་ཀྱང་ཚབ་བྱེད་ཐབས་བྲལ་བ་ཞིག་ཡིན་པས།
དགེ་རྒན་ཚོས་ངང་རྒྱུད་རིང་པོས་སློབ་མར་མཛུབ་་་་་་
སྟོན་བྱེད་པ་དང་། ཡུལ་ལུང་དང་མི་རིགས་གཞན་་་་་
གྱི་སློབ་ཁྲིད་ཐབས་ལམ་ཡག་ཤོས་མིག་དཔེར་བརྩིས་་
ཏེ་ཤེས་རིག་དགའ་ཚལ་གྱི་སློབ་བུ་ཚོར་མ་བསྐུལ་་་་་་་་་
རང་བརྩོན་གྱིས་གཞན་དང་མཉམ་དུ་སློབ་སྦྱོང་བྱེད་་
པའི་ནུས་པ་གསོ་སྐྱོང་གང་ལེགས་བྱས་ཐོག སློབ་་་་་་་་
ཁྲིད་ཀྱི་སྤུས་ཚད་དང་སློབ་མའི་སྦྱངས་འབྲས་ཡར་་་་་་
ངོའི་ཟླ་བཞིན་འཕེལ་བར་བྱེད་འོས་སོ།

（ཁྲེང་ཀོན་ཆུས་ཧའེ་ཁྲེང་སློབ་ཆུང་། མིག་་་
དམར་མཚམས་གཅོད）

སློབ་ཆུང་གི་བོད་སྐད་ཡིག་ཁྲིད་ཐབས་རགས་ཙམ་གླེང་བ།

འདི་ག་ཚགས་པར་ཁང་དུ་རྩེད་ཐང་་་་་
ནས་གློག་འཕྲིན་འབྱོར་གསལ། ཉིན་ཤས་་་་་་་་་
གོང་། ལྷོ་ཁ་གྲོང་ཁྱེར་དང་ཨ་མ་ཡུལ་སྐོར་བའི་་་་་
ཚོགས་པས་མཉམ་དུ་གཉེར་བའི“མཛེས་སྡུག་་་་་་་
ལྡན་པའི་བོད་ལ་སྐྱོད། འགོ་ལྷོ་ཁ་ནས་འཛུཌ”ཞེས་་་
པའི་2019ལོའི“དགུན་དུས་ལྷོ་ཁར་ཡུལ་སྐོར་་་་་
བྱེད”ཅེས་པའི་ཡུལ་སྐོར་འོས་སྦྱོར་ཚོགས་འདུའི་་
བྱེད་སྒོ་རབ་དང་རིམ་པ་ཀོང་ཀྲོའུ་རུ་སྤེལ་བ་་་་་་་་་

རེད།
ད་ཐེངས་ཀྱི་འོས་སྦྱོར་ཚོགས་འདུར་ལྷོ་ཁ་་་་་་་་་

གྲོང་ཁྱེར་ཡུལ་སྐོར་འཕེལ་རྒྱས་ཅུས་དང་ཀོང་ཀྲོའུ་་
གྲོང་ཁྱེར་རིག་གནས་རླུང་འཕྲིན་བརྙན་འཕྲིན་་་་་་་་
ཡུལ་སྐོར་ཅུས་སོགས་ཚན་པའི་འབྲེལ་ཡོད་འགན་་་
འཁུར་བ་དང་དེ་བཞིན་ཀོང་ཀྲོའུ་གྲོང་ཁྱེར་གྱི་ཡུལ་
སྐོར་ལས་དོན་ཁང་དང་སྨྱན་སྦྱོར་ཆེ་གྲས་ཁག་གི་་་་་
འཐུས་མི་150ལྷག་ཙམ་ཞུགས་ཡོད་པ་རེད།

“དགུན་དུས་ལྷོ་ཁར་ཡུལ་སྐོར་བྱེད”ཅེས་པའི་ཡུལ་སྐོར་
འོས་སྦྱོར་ཚོགས་འདུ་ཀོང་ཀྲོའུ་རུ་འཚོགས་པ།


